
        Amaran!    
         Pihak Jabatan Agama Islam Perak tidak bertanggungjawab ke atas sebarang penambahan ayat selain daripada kandungan khutbah yang dikeluarkan. 

“PENYELESAIAN HARTA PUSAKA  - SUATU KEWAJIPAN” 
 23 Disember 2022 / 28 Jamadil Awwal 1444 

 

 ّ لِّلَ وَكَفَى بِّلّله   1الحَْمْدُ  هّ  كُدّ يْنّ  ّ الد لّيُظْهّرَهُ علَََ   ، ّ الحَْقد وَدّيْنّ  بِّلهُْدَى  رَسُوْلََُ  أَرْسَلَ  ي  الََّّ

لَََ  ل   أَنْ  أَشْهَدُ   شَهّيْدًا.
ِ
لَّ  ا

ِ
،  شََّيكَْ  لَّ  وَحْدَهُ  اللُ  ا . عَبْدُهُ  مُحَمَدًا أَنَ  وَأَشْهَدُ  لََُ  وَرَسُوْلَُُ

دّنَ  علَََ  سَلدّْ وَ  صَلدّ  اللهَُمَ  يدّ ابّهّ  أ لَّّ  وَعلَََ  2مُحَمَد   س َ حْسَان   والتاَبّعّيَْ  وَأَصَْْ
ِ
بِّ لَ  لهَُم 

ِ
 يوَْمّ  ا

ين. أَمَا يََّيَ بّتقَْوَى اّلل فقََدْ فاَزَ المُْتقَُوْنَ.  3اللَ  اتقَُوْا الل! عّبَادَ  فيَاَ بعَْدُ، الد  أُوْصّيْكُُْ وَا 
 

Sidang Jumaat yang dirahmati Allah, 

Marilah kita memperteguh iman dan takwa ke hadrat Allah SWT; mentaati perintah 

Nya dan melaksanakan amal soleh, menjauhi larangan Nya dan meninggalkan perkara 

maksiat serta mungkar. Mudah-mudahan kita terus dianugerahkan hidayah dan taufik 

serta ditetapkan iman sehingga saat kembali kepada Nya. Mimbar akan 

memperdengarkan khutbah bertajuk: “PENYELESAIAN HARTA PUSAKA - SUATU 

KEWAJIPAN”  

Harta pusaka ialah sesuatu yang ditinggalkan oleh orang yang telah meninggal dunia, 

sama ada dalam bentuk harta benda atau hak yang akan diwarisi oleh waris. Islam 

menegaskan pentingnya diselesaikan urusan harta pusaka supaya tidak meninggalkan 

masalah kepada waris selepas berlakunya kematian. Namun begitu, sikap memandang 

ringan terhadap urusan harta pusaka, telah menyebabkan umat Islam mengalami 

kerugian kerana harta yang ditinggalkan oleh si mati, tidak dituntut atau menghadapi 

masalah untuk dituntut.   

Laporan menunjukkan angka dan nilai harta yang dibekukan dan tidak dituntut, 

meningkat setiap tahun. Pada tahun 2007, jumlah harta yang dibekukan dan tidak 

dituntut bernilai 40 bilion ringgit; meningkat kepada RM52 bilion pada tahun 2014, 

meningkat kepada 60 bilion ringgit pada tahun 2016 dan  

 
1 Memuji Allah 
2 Selawat ke atas Nabi Muhammad SAW 
3 Pesan Taqwa 

terus meningkat kepada 90 bilion ringgit pada tahun 2021. Sembilan puluh peratus 

daripada harta yang dibekukan, ialah milik orang Islam. 

Fakta ini, menunjukkan berlakunya terlalu banyak harta umat Islam terbiar dan tidak 

dipindah milik kepada waris yang berhak. Kegagalan mengagihkan harta kepada waris 

dalam tempoh yang cepat, menyebabkan kerugian besar kepada ahli-ahli keluarga juga 

kepada ekonomi umat Islam.    

Sidang Jumaat yang dimuliakan, 

Nabi SAW sangat menekankan agar harta yang dimiliki, dapat diuruskan dengan 

sebaiknya, sebagaimana Abu Hurairah RA pernah mendengar Baginda berpesan untuk 

saling memberi hadiah agar saling menyayangi. Menurut Islam, pengurusan harta 

terbahagi kepada dua fasa; pertama: perancangan semasa hidup seperti sedekah, 

wasiat, hibah serta wakaf, dan kedua: pengurusan selepas kematian, iaitu pembahagian 

harta pusaka. Terlalu ramai umat Islam yang kurang menyedari bahawa harta yang ingin 

diwarisi selepas kematian hendaklah dibuat setelah mengambil kira hutang si mati, zakat 

yang belum ditunaikan, harta sepencarian, gadaian yang belum ditebus, fidyah yang 

belum dilunaskan, nafkah yang belum disempurnakan dan perbelanjaan-perbelanjaan 

lain yang masih tertunggak.  

Allah SWT telah menentukan pembahagian harta pusaka hendaklah dilakukan 

berdasarkan hukum faraid; menetapkan setiap ahli waris berhak mendapat bahagiannya 

secara adil sebagaimana firman Allah SWT: 

َّ  نخ  نح  نج  مم  مخ  مح  مجله لم  لخ لح ٱٱ  … 

Bermaksud: (Pembahagian harta pusaka dan penentuan bahagian masing-masing 

seperti yang diterangkan itu ialah) ketetapan dari Allah; sesungguhnya Allah Maha 

Mengetahui, lagi Maha Bijaksana.            (Surah An Nisa ayat 11) 

Perkara ini turut diperkukuhkan melalui hadis daripada Abdullah bin Abbas RA 

bahawa Rasulullah SAW bersabda: 

لِهَا فَمَا بقَِيَ فَ هُوَ لَِ  قُِوا الحفَرَائِضَ بَِِهح لََ رجَُلٍ ذكََرٍ أَلْح وح  

Bermaksud: Hendaklah kamu berikan fardu-fardu kepada ahli-ahlinya apa yang berbaki 

maka untuk lelaki yang lebih utama.              (Hadith riwayat al-Bukhari) 

Para tetamu Allah yang dikasihi, 

Harta pusaka yang terbiar dan tidak diuruskan akan meninggalkan kesan negatif; 

umpamanya, tanah yang mempunyai nilai perniagaan yang tinggi, tidak dapat 

dibangunkan untuk membawa pulangan. Bangunan yang mempunyai potensi untuk 

dimajukan sebagai pusat perniagaan akan terbiar dan rosak. Harta pusaka yang 

dibekukan dan harta yang tidak dituntut, turut menampakkan kelemahan dan kurang 

bijaksana umat Islam untuk memahami dan menghargai nilai harta yang berperanan 

penting untuk memacu ekonomi. 

Tidak sekadar itu, masalah harta pusaka, turut memberi kesan dari sudut agama dan 

hukum. Sebagai contoh, harta-harta yang sepatutnya menjadi hak anak-anak yatim, ibu 

bapa yang lanjut usia dan ibu-ibu tunggal, tidak dapat diberikan dengan sewajarnya 

dalam tempoh yang cepat; akibatnya hidup mereka dianiaya dan dizalimi. Pada waktu 

yang sama, harta-harta ini akan bercampur baur dengan harta-harta lain, yang akhirnya 

cenderung untuk digunakan, dimakan dan dipakai secara tidak sah atau haram.   

Di samping itu, kelewatan menguruskan harta pusaka, boleh menimbulkan kemarahan 

sebahagian ahli waris sehingga berlaku perselisihan faham dan permusuhan sesama 

mereka. Semakin tertangguh dan semakin lewat urusan harta pusaka diselesaikan, akan 

membuatkan keadaan menjadi semakin kusut dan semakin rumit kerana akan berlaku 

kematian yang bertindih, dan dengan sendirinya bilangan ahli waris akan bertambah. 

Sidang Jumaat yang dirahmati Allah, 

Allah SWT telah memperingatkan supaya para hamba Nya tidak meninggalkan harta 

melainkan telah diuruskan dengan baik sebagaimana firman Nya dalam surah al-Baqarah 

ayat 180: 

 عج ظمطح  ضم   ضخ  ضح  ضج صم  صخ  صح  سم  سخ  سح   سج  خم ٱُّٱ

َّ غم  غج  عم   

Bermaksud: Kamu diwajibkan, apabila seseorang daripada kamu hampir mati, jika ia ada 

meninggalkan harta, (hendaklah ia) membuat wasiat untuk ibu bapa dan kaum kerabat 

dengan cara yang baik (menurut peraturan agama), sebagai suatu kewajipan atas orang-

orang yang bertakwa. 

Ayat 180, surah al-Baqarah menegaskan, harta yang ditinggalkan wajib diuruskan 

dengan segera dan diberikan haknya kepada ahli waris. Malangnya, terdapat sesetengah 

orang yang berfahaman salah, beranggapan tidak sesuai harta pusaka diuruskan segera 

kerana bimbang akan dikatakan tamak ahli waris. Fahaman salah sedemikian wajib 

diperbetulkan, kerana harta yang ditinggalkan menjadi keperluan penting ahli waris bagi 

meneruskan kehidupan; oleh itu wajib diselesaikan secepat mungkin. 

Mimbar mengingatkan ummah agar pengurusan harta hendaklah dibuat dengan jelas 

dan bertulis supaya tidak timbul salah faham dan keraguan ahli waris terhadap harta-

harta yang telah dihibahkan, diwasiatkan dan diwakafkan. Ahli waris juga perlu diberitahu 

tentang peranan penama dan pemegang amanah bagi harta-harta si mati agar harta-

harta tersebut tidak disalahgunakan atau diambil dengan cara yang bukan haknya. 

Penyelesaian harta pusaka perlu diberikan perhatian serius, diutamakan dan sebaik-

baiknya dilakukan semasa hidup. Mimbar dengan ini berpesan kepada kaum Muslimin 

peringatan-peringatan berikut: 

Pertama: Mempertingkatkan pengetahuan berkaitan pengurusan harta pusaka, wasiat, 

hibah, wakaf dan sebagainya. 

Kedua: Masjid, surau,  pejabat, institusi, persatuan dan badan-badan belia, 

menganjurkan secara meluas dan berkala program penerangan pengurusan harta 

pusaka kepada anggota masyarakat melalui tazkirah, taklimat dan ceramah. 

Ketiga: Pembahagian harta pusaka yang tidak dibuat dengan segera akan menimbulkan 

pelbagai masalah yang merumitkan seperti tuntutan yang berlapis, waris tidak dapat 

dikesan serta waris tidak mahu memberikan kerjasama untuk menyelesaikannya.    

Keempat: Sekiranya timbul kebimbangan terhadap harta pusaka yang tidak dapat 

dimanfaatkan oleh ahli waris dan pihak-pihak berkenaan selepas kematian, maka buatlah 

perancangan harta yang bijaksana melalui hibah, wasiat, wakaf dan sebagainya. 

كْرّ الحَْكّيّْْ   بَِرَكَ اُلل لِّْ وَلكَُُْ بِّلقُْرْءَانّ  ّ يََّكُُْ بّمَا فّيْهّ مّنَ الْ يََّتّ وَالَّد

ِ
العَْظّيّْْ وَنفَعَنِّْ وَا

اللَ  تَغْفّرُ  وَأَس ْ هَذَا  قوَْلِّْ  أَقوُْلُ   . العَْلّيُْْ السَمّيْعُ  هُوَ  نهَُ 
ِ
ا تّلََوَتهَُ  وَمّنْكُُْ   ْ مّنِدّ  وَتقََبلََ 

الْ  وَلّسَائّرّ  وَلكَُُْ  الَْحْيَاءّ مّنْْمُْ  العَْظّيَْْ لِّْ  وَالمُْؤْمّناَتّ  وَالمُْؤْمّنّيَْ  وَالمُْسْلّمَاتّ  مُسْلّمّيَْ 

 . نهَُ هُوَ الغَْفُوْرُ الرَحّيُْْ
ِ
تَغْفّرُوْهُ ا  وَالَْمْوَاتّ فاَس ْ

 

Khutbah Kedua 

 ّ دًا 4الحَْمْدُ لِّلَ لَّ اُلل وَحْدَهُ لَّ شََيّكَْ يوَُافِّْ نّعَمَهُ وَيُكََفُِّ مَزيّدَه  حََْ
ِ
لَََ ا
ِ
. أَشْهدَُ أَن ل  ا

دّنَ مُحَمَد   يدّ ْ علَََ س َ . اللهَُمَ صَلدّ وَسَلدّ دَنَ مُحَمَدًا عَبْدُهُ وَرَسُوْلَُُ يدّ ، وَأَشْهدَُ أَنَ س َ   5لََُ

. أَمَا بعَْدُ، فيََا عّبَادَ اللّ  عّيَْ ابّهّ أَجَْْ .   6! اّتقَُوْا اللَ وَعلَََ أ لَّّ وَأَصَْْ  وَكُوْنوُْا مَعَ الصَادّقّيَْ
 

Muslimin yang dirahmati Allah, 

Mimbar menyeru para jemaah agar tetap berpegang kepada aqidah Islamiah 

berteraskan Ahli Sunnah Waljamaah, yang menjadi warisan Rasulullah SAW, sahabat 

dan tabiin. Jagalah hubungan dengan Allah SWT dan sesama manusia. Makmurkan 

rumah-rumah Allah dengan istiqamah mengerjakan ibadah, terutama solat fardu 

berjemaah. Perbanyakan selawat dan salam ke atas Junjungan Besar Nabi Muhammad 

SAW. 

 ٱ7بي بى بن بم بز  بر ئي ئنئى ئم ئز ئر ّٰ ِّ
 

بْرَاهّيَْْ    اللهَُمَ 
ِ
ا أ لّ  وَعلَََ  بْرَاهّيَْْ 

ِ
ا علَََ  صَليَْتَ  كََمَ  مُحَمَد   أ لّ  وَعلَََ  مُحَمَد   علَََ  صَلدّ 

فِّْ   بْرَاهّيَْْ 
ِ
ا أ لّ  وَعلَََ  بْرَاهّيَْْ 

ِ
ا علَََ  بَِرَكْتَ  كََمَ  مُحَمَد   أ لّ  وَعلَََ  مُحَمَد   علَََ  وَبَِرّكْ 

يْدٌ مَ  نكََ حََّ
ِ
 اغْفّرْ لّلمُْسْلّمّيَْ وَالمُْسْلّمَاتّ وَالمُْؤْمّنّيَْ   اللهَُمَ  .جّيْدٌ العَْالمَّيَْ ا

 

 
4 Memuji Allah 
5 Selawat ke atas Nabi Muhammad SAW 
6 Pesan Taqwa 
7 Ayat Al-Quran 

يمَْانَ 8والمُْؤْمّناَتّ 
ِ
الّْ مُ  قلُوُْبِّّ فِّْ  وَاجْعَلْ  مْ  قلُوُْبِّّ بيََْ  دّفْ  وَأَل مْ  بيَنّّْْ ذَاتَ  وَأَصْلّحْ   ،

تْْمُْ علَََ مّلََّّ رَسُوْلّ اللصلى الله عليه وسلم.، وَالحّْكْْةََ  دّ    وَثبَ
 

 

Ya Allah! Ya Rabbal  ’alamin Muliakan kami dengan takwa dan istiqamah. Bimbing kami 

agar memperoleh harta daripada sumber yang halal dan menguruskan harta dengan baik 

tatkala kami hidup dan selepas ketiadaan kami. 

Ya Mannan! Ya Razzaq!, berkatilah hamba  Mu yang melaksanakan tuntutan zakat, 

wakaf dan sedekah. Kurniai mereka rezeki yang berlipat ganda, serta sucikanlah harta 

dan jiwa mereka; jauhi golongan fuqara dan masakin daripada kekufuran dan kefakiran 

yang berpanjangan. 

Ya Dzal Jalaali wal Ikram!, jadikanlah kami antara hamba Mu yang memelihara 

amanah. Kuatkan iman kami agar menjauhi perbuatan khianat seperti salah guna harta 

benda bukan milik kami, memberi atau menerima rasuah, menyalahgunakan kuasa untuk 

kepentingan diri, serta jauhkan kami termasuk dalam golongan yang mengabaikan 

tanggungjawab yang diamanahkan. 

Ya Maalikal Mulk!, jauhi negara kami daripada kehancuran disebabkan perbuatan 

rasuah;  serahkan tanggungjawab pimpinan dan pengurusan negara kami kepada 

kalangan hamba Mu yang amanah dan ikhlas, serta tegas lagi berani menegakkan 

kebenaran dan melaksanakan keadilan berlandaskan hukum.  

Ya Malik! Ya Hadi!, kurniakanlah taufik dan hidayah Mu terhadap raja kami, Duli Yang 

Maha Mulia Paduka Seri Sultan Perak Darul Ridzuan, Sultan Nazrin Muizzuddin Shah 

Ibni Almarhum Sultan Azlan Muhibbuddin Shah Al-Maghfur-Lah, dan Raja Permaisuri 

Perak Darul Ridzuan Tuanku Zara Salim serta kerabat diraja dan seluruh rakyat jelata. 

 

ضح  ضج  صم صخ صح سم  سخ سح سج خم خج  
 

 تي  تى  تن  تم  تز  تر  بي   بى بن  بم   بز ُّٱٱ عّبَادَ اّلل، فيََا

وَاشْكُرُوْهُ علَََ  ،ا اَلل العَْظّيَْْ يذَْكُرْكُُْ فاَذْكُرُوْ     َّ    ثي ثى ثن ثزثم ثر 

، وَاُلل يعَْلَُ مَا تصَْنعَُوْنَ.  ،وَاسْألَوُْهُ مّنْ فضَْلِّّ يعُْطّكُُْ  ،نّعَمّهّ يزَّدْكُُْ  كْرُاّلل أَكْبََُ وَلََّّ  

 
8 Doa untuk Kaum Muslimin 


